Հավելված 

Կապան համայնքի ավագանու

2023 թվականի փետրվարի 14-ի
թիվ       -Ա որոշման
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ԿԱՊԱՆ ՀԱՄԱՅՆՔԻ 2022 ԹՎԱԿԱՆԻ ՏԱՐԵԿԱՆ ԱՇԽԱՏԱՆՔԱՅԻՆ ՊԼԱՆԻ
ՀԱՇՎԵՏՎՈՒԹՅՈՒՆ
Կապան համայնքի 2022 թվականի տարեկան աշխատանքային պլանով նախատեսված աշխատանքների և ծրագրերի  ընդհանուր արժեքը կազմում է 9 823 437 352 ՀՀ դրամ։ 
2022 թվականին իրականացվել են 5 009 449 471 ՀՀ դրամի աշխատանքներ, այդ թվում՝ 142 289 253 ՀՀ   դրամի  ծրագրեր և   միջոցառումներ, որոնք   2022 թվականի   համար նախատեսված չեն եղել, սակայն, ելնելով անհրաժեշտությունից և խնդրի հրատապությունից, իրականացվել են 2022 թվականի ընթացքում։ 2022 թվականին նախատեսված ծրագրերի մի մասը՝ հատկապես սուբվենցիայի ծրագրերը, մեկնարկել են 2022 թվականին, սակայն 2022 թվականի դեկտեմբերի 31-ի դրությամբ չեն ավարտվել, կատարման ժամկետները երկարաձգվել են և տեղափոխվել 2023 թվական։ 
2022 թվականին իրականացված (2022 թվականի դեկտեմբերի 31-ի դրությամբ փաստացի ձևակերպված)  աշխատանքներն ըստ պարտադիր խնդիրների՝
Համայնքի գույքի կառավարում

Այս բաժնում ներառված են ընդհանուր բնույթի հանրային ծառայություններ, հասարակական շենքերի նորոգում, գույքի ձեռքբերում։ Ընդամենը նախատեսված էր 1 127 334 112 ՀՀ դրամի աշխատանք, փաստացի իրականացվել է 699 858 820 ՀՀ դրամի աշխատանք։ Հասարակական շենքերի նորոգման ծրագրերով նախատեսված աշխատանքների իրականացման ժամկետը երկարաձգվել է, ներկա պահին ընթացքի մեջ են։ 
Նախադպրոցական և արտադպրոցական դաստիարակություն

Այս բաժնում ներառված են համայնքային ենթակայության նախադպրոցական և արտադպրոցական ուսումնական հաստատությունների պահպանման, նորոգման և գույքի ձեռքբերման ծախսերը։ Ընդամենը նախատեսված էին  1 717 837 600 ՀՀ դրամի աշխատանքներ, իրականացվել են   1 117 086 739  ՀՀ դրամի աշխատանքներ։ ՆՈՒՀ-երի նորոգման ծրագրերի ժամկետը երկարաձգվել է, աշխատանքներն ընթացքի մեջ են։  
Համայնքի մշակութային կյանքի կազմակերպում
Իրականացվել են մշակույթի կենտրոնի և Մ․ Պապյան փողոցի 18 հասցեում գրադարանի նորոգման,  մշակութային հաստատությունների պահպանման և գույքի ձեռքբերման՝ 428 063 536 ՀՀ դրամի աշխատանքներ, նախապես պլանավորված են եղել 549 870 800 ՀՀ դրամի աշխատանքներ։ 
Համայնքի բնակչության սոցիալական պաշտպանություն, համայնքում ծնելիության և բազմազավակության խթանում
Նախատեսված է եղել 31 651 000 ՀՀ դրամի ծախս՝ Կապանի մանկական կենտրոն ՀՈԱԿ-ի պահպանման և խոցելի ընտանիքներին հասցեական և թիրախավորված աջակցության համար։ 2022 թվականի փաստացի ծախսը կազմել է 30 784 900 ՀՀ դրամ։ 
Համայնքի բնակավայրերի կառուցապատումը, բարեկարգումը և կանաչապատումը, համայնքի աղբահանության և սանիտարական մաքրումը, կոմունալ տնտեսության աշխատանքների ապահովումը, համայնքային գերեզմանատների պահպանումը և գործունեության ապահովումը
Այս բաժնում ներառված տանիքների, նկուղային և կիսանկուղային հարկերի նորոգման, խմելու ջրագծերի նորոգման և կառուցման, կոյուղագծի կառուցման, համայնքի բարեկարգմանն ուղղված այլ աշխատանքները։ Ընդամենը նախատեսվել էր 1 329 440 785 ՀՀ դրամի աշխատանքներ։ Սուբվենցիոն ծրագրերի շրջանակներում իրականացվող աշխատանքներն ընթացքի մեջ են և տեղափոխվել են 2023 թվական: 
Համայնքի հասարակական տրանսպորտի աշխատանքի կազմակերպում, համայնքային ճանապարհային ենթկառուցվածքների պահպանություն և շահագործում

Այս բաժնում ներառված են կանգառների, ճանապարհների, մայթերի նորոգման և բարեկարգման աշխատանքներ։ 2022 թվականին իրականացվել են 1 215 805 462 ՀՀ դրամի նախապես պլանավորված և չնախատեսված աշխատանքներ, ՏԱՊ-ով նախատեսված էր իրականացնել 2 386 956 570 ՀՀ դրամի աշխատանքներ: 2022 թվականի սուբվենցիայի ծրագրով իրականացվող ներհամայնքային ճանապարհների, փողոցների, մայթերի և բակերի հիմնանորոգման ծրագրի իրականացման ժամկետը երկարաձգվել է: 
Աջակցություն պետական պաշտպանության իրականացմանը

Նախատեսված 1 502 331 720 ՀՀ դրամի աշխատանքների դիմաց իրականացվել են 81 647 040 ՀՀ դրամի աշխատանքներ Սուբվենցիոն ծրագրով իրականացվող աշխատանքների կատարման ժամկետը երկարաձգվել են և տեղափոխվել 2023 թվական, աշխատանքները ներկայումս ընթացքի մեջ են։
Աղետների ռիսկերի նվազեցման և արտակարգ իրավիճակներում բնակչության պաշտպանության և քաղաքացիական պաշտպանության միջոցառումների իրականացում
Ներառված է շենքերի սեյսմակայունության գնահատման, գետերի և սելավատարների մաքրման և այլ աշխատանքներ։ Նախատեսված են եղել 8 000 000 ՀՀ դրամի աշխատանքներ, իրականացվել են 30 401 700 ՀՀ դրամի աշխատանքներ, այդ թվում՝ 24 043 700 ՀՀ  դրամի չնախատեսված աշխատանքներ։ 
Համայնքում գյուղատնտեսության զարգացման խթանում
Իրականացվել են 79 044 300 ՀՀ դրամի աշխատանքներ․  գյուղատնտեսական տեխնիկայի ձեռքբերում /նվիրատվություն/, որը նախատեսված չի եղել,  Աճանան գյուղի ոռոգման ջրագծի նորոգում։ 2022 թվականի համար նախատեսված էր 37 208 568 ՀՀ  դրամի աշխատանք։ 
Համայնքում շրջակա միջավայրի պահպանություն

Ներառված է Կապանի կոմունալ ծառայություն և Կապանի ՊԱԼՍՏՇԻՆ ՀՈԱԿ-ների պահպանման, աղբահանության, սանիտարական մաքրման աշխատանքների արդյունավետ կազմակերպման, աղբարկղների և օրգանական աղբի կուտակումների մշակումների իրականացման,   լուսավորության համակարգի շահագործման և այլ աշխատանքներ՝ ընդամենը 611 882 700 ՀՀ դրամ, որից իրականացվել են 534 152 800 ՀՀ դրամի աշխատանքներ։ 
Զբոսաշրջային հեռանկարներ ունեցող համայնքներում զբոսաշրջության զարգացման խթանում

Նախատեսված էր 2 000 000 ՀՀ դրամի աշխատանքներ, իրականացվել է 4 437 000 ՀՀ դրամի աշխատանքներ։ 
Համայնքում երիտասարդության խնդիրների լուծմանն ուղղված ծրագրերի և միջոցառումների կազմակերպում
Նախատեսված էր 518 323 497 ՀՀ դրամի աշխատանքներ, իրականացվել են 121 656 212 ՀՀ դրամի աշխատանքներ։ 
Համայնքային հասարակական կյանքին հաշմանդամների մասնակցության խթանում 

Կառուցվել է 600 000 ՀՀ դրամի թեքահարթակներ։ 

Իրականացված աշխատանքների ֆինանսական ամփոփաթերթը կցվում է հավելվածին։ 

Աշխատակազմի քարտուղար
     

Նելլի Շահնազարյան
